
തുല്യം നാണിച്ച കുന്നിൻനിരയുടെകുഹരൌ-
ഘത്തിൽ നിത്യംരമിയ്ക്കാം.       ൧൧൩


പോരെങ്കിൽ കാണതിന്നപ്പുറമൊരുപുരുഷൻ
കാശിതന്നീശിതാവാ-

സ്സാരൻ കാമാരിയെച്ചേർത്തകമലരിൽ വിഭൂ-
തിയ്ക്കുനൽഗ്ഗേഹമായാൻ

നീരിങ്കിൽ ശൈത്യമെത്തുംപടിയിഹപരമീ-
രണ്ടിലും ഭൂരിസൌഖ്യം

ചേരും കല്യാണി! മേന്മേലവിടെമരുവിടു-
ന്നോരിൽ നേരാണിതെല്ലാം.       ൧൧൪


കിഴക്കാളുംഭൂപർക്കകതളിർപറിപ്പാൻ കരബലം

കുഴക്കാണെന്നാൽ കേൾ നരപതി കലിംഗാധിപനിവൻ

പുഴക്കാന്തൻ നൽകും പുരുവിഭവമൊത്തുള്ളപുരുഷൻ

മഴക്കാർ കൈകൂപ്പുംകുഴലി! മടിയോ മാലയിടുവാൻ?       ൧൧൫


ഏണീവിലോലമിഴി! തത്സവിധത്തിലാന്ധ്ര-

ക്ഷോണീശ്വരൻ മരുവിടുന്നു മഹാകുലീനൻ

വാണീരമാധരണിമാർക്കു സപത്നിയായ്നീ

വാണീടുമിപ്പുരുഷനെപ്പതിയായ്വരിച്ചാൽ.       ൧൧൬


അവന്നരികിൽ വാഴുവോനസിതചൂളി! ചോളക്ഷമാ-

ധവൻ നഗതനൂജയെത്തൊഴുതു വാച്ചവിത്തത്തിനാൽ

കവർന്നു ധനദന്നെഴും പദവി,യക്ഷരാട്ടോർക്കുകിൽ

ശിവന്നടിമ,നാരിതാൻ നരനിലുംബലംവാച്ചവൾ.       ൧൧൭


കണ്ടാലും തത്സമീപത്തപരനെയവനാ-
പ്പാണ്ഡ്യഭൂമണ്ഡലേശൻ       5 *

